
Kukai dantza taldearen Gelajauziak emanaldia bertan behera.- Hasi baziren ere, hamargarren minuturako ezin izan zuten Kukaiko neska-
mutilek obrarekin jarraitu eguraldi txarra tarteko. Euri jasa indartsua bota zuen lanari ekin eta hamar minutura eta konturatzerako Okendo Plaza putzu bilakatu zen 
ostiral arratsaldean. Jendeak hasiera batean eutsi egin zion eserlekuetan aterkiak aterata eta dantzariak ere tinko saiatu ziren euripean koreografia jarraitzen... Baina 
ezin denean ezin da. Musika ekipo eta bozgorailuak bustitzea gainera ez da komeni izaten eta dantzan jarraitzeko ezintasuna ikusita, Kukaiko kideek emanaldia eten 
eta barkamena eskatu zieten Gelajauziak ikustera hurbildi ziren herritar guztiei. Udaletxeko arduradunek azaldu dutenez, emanaldia berriro egingo da, baina oraindik 
ez dago finkatuta data zehatza. Euskal dantza tradizionaletik abiatuta, dantza garaikideko obrak egiten dituzte errenteriarrek eta ziur Lasarte-Oriara itzultzen direnean 
ikuskizun handia eskainiko dutela herriko kaleetan. Orain Argentinara doa Kukai eta iraila arte behintzat ez dute herrian dantzatuko.

5 FESTAK

Santa Ana 
egunerako egitaraua 
aurkeztu dute
Udalak bost elkarterekin bate-
ra agerraldia egin zuen oste-
gunean Santa Ana karkaban 
uztailaren 26ko ekintzak aur-
kezteko. Sendokik antolatzen 
duen azoka hilaren 20an 
egingo da eta Aterpeak Santa 
Ana pintxoa plazaratuko du. 
Ttakunek antolatutako Paro-
dian Xirimiri omenduko da.

3 KULTURA

Manuel Lekuonako 
zinea digitalizatu 
egingo da
Kultura departamenduak azal-
du duenez, dagoeneko mar-
txan da aldaketa eta urrirako 
sistema prest egotea espero 
da. Pantaila berria eta handia-
goa jarriko da eta 3D filmak 
ikusi ahal izateko betaurreko 
bereziak ere erosiko dira. 3D 
filmak ikusi ahal izango direla 
da berrikuntza nagusia.

Uztailean
zehar

O
hiko udalbatzarrean 
hainbat izan ziren 
jorratutako gaiak. Hala 

ere, PSE-EEtik Nerea Artamendi 
ez zen egon, Bilduko Gorka 
Lizarraga ezta oporretan ego-
teagatik, EAJko Estitxu Alkorta 
kanpoan egoteagatik  eta Plata-
formako Ana Prieto ezta ere 
ezbehar familiar batengatik.

Horrela izanda, ohi baino 
ordezkari gutxiagorekin, hiri-
gintza arloko hainbat erabaki 
hartu ziren alderdien babesare-
kin, tartean Zarataingo etxebi-
zitzen proiektuarengatik udalak 
443.915 euro inguru jasoko 
dituela jakitera eman zuen 
Nerea Sanchezek. Epe desber-
dinetan emango da diru hau, 
221.000 euro lehenengo zatia 
errepartzelazioa alkateak sinatu 
ostean. Izan ere, proiektuaren 
%15 zegokion udalari baina 

lurretan emateko nahikoa 
metro ez daudenez, hau diru-
tan jasotzea negoziatu da etxe-
bizitzen promotorearekin. 
Horrela izanda, hurrengo 
epean, lehenengo obra lizen-
tziarekin %15 66.587,25 euro 
jasoko dira, %15 bigarren obra 
lizentzia eskatzean,  beste %15 
66.587,25 hirugarren obra 
lizentziaren eskaerarekin bate-
ra eta azkenik, %5  22.195,76 
euro okupazio lehenengo 
lizentziarekin.

Hitzarmenean ere, bost 
urtetako epean lizentzia eskaki-
zunak egin ezean, enpresak 
dirua ordaindu beharko luke. 
Arazorik balego, udalak abala 
exekutatuko luke. 

Kreditu aldaketei esker 
berriz, Tajamarreko erronton-
daren berrikuntza lanak, briga-
darako kotxe elektriko bat 
erosteko, kiroldegian elba-
rrientzako aldagela eraikitzea, 

udalarenak diren lokal batzuen 
eraisteak egingo dira besteak 
beste. 

Hala ere, eztabaida gehien 
piztu zen PSE eta PPk aurkez-
tutako mozioarekin. Honetan 
eskatzen zen Gorka Lizarragak  
bere epaiketaren kosteak, 
1.223 euro berak ordaintzea. 
Iaz Ilargi tabernan gertatutako 
liskarrean zinegotziak udal-
tzain baten salaketa jaso zuen 
bere lana egitea oztopatu eta 
mehatxatu zuelako. Zinego-
tziaren aurkako lehenengo 
erabakiari errekurtsoa jarri eta 
kasu honetan, Gorka Lizarra-
garen aldekoa izan da. 

Egun horretan alkate lanak 
egiten zituenez, udaltzainen 
ardura berea zela arrazoitu du 
epaileak. Horrela izanda, 

alkatetzatik ordainduko ziren 
zinegotziaren defentsa kos-
tuak eta hau gogor kritikatu 
zuten alderdiek. 

Vanessa Velez PPko zine-
gotziak onartezina zela adie-
r az i  zuen ,  opos i z ioa r i 
informazioa ez zitzaiola ema-
ten ere salatu zuen eta gar-
dentasunik  ez  zegoela . 
Horretaz gain, Pablo Barriori 
alkate izateko gaitasun falta 
leporatu zion.

Mozioa aurrera atera zen 
Bilduko lau ordezkarien 
botoak izan ezik, gainontze-
koen babesa lortuta. Hala 
ere, kontu-hartzaileak esan 
zuen araudirik ezean, alkate-
tzako erabakia udalbatza-
rrean hartutakoari gailentzen 
zitzaiola.

Egunkaria hizpide

Bilkurako beste gaietako bat 
izan zen Bilduk aurkeztutako 
Egunkariako auzi ekono-
mikoari buruzkoa. Honetan 
elkartasun osoa adierazten zi-
tzaien auzipetutako 8 kideei 
eta bereziki herriko Fernando 
Furundarenari eta udaletxeak 
Gipuzkoako fiskaltzaren apela-
zio helegitea salatu eta eskatu 
zuen auzia ixteko. 

M a r t x e l o  O t a m e n d i 
Egunkaria eta egun, Berriako 
zuzendaria, egon zen plenoan 
baina ez zen aurrera atera. EAJ 
eta Bilduk alde egin zuten, PP 
eta PSE-EE kontra eta Platafor-
mako kidea abstenitu egin zen.

Udal kontu-hartzaileak 
hamar erreparo aurkeztu ditue-
la aipatu zuen amaieran.

 Udalarentzat diru sarrera garrantzitsuak 

Gorka Lizarraga zinegotziak izandako epaiketaren gas-
tuak alkatetzatik ordaintzea gogor salatu zuten PP eta 
PSE-EEk mozio bidez eta hau bertan behera utzi eta Liza-
rragak berak 1.223 euroko gastua asumitzea eskatu 
zuten. Bilduk izan ezik, gainontzeko alderdiek onartu 
arren, kontu-hartzaileak azaldu moduan, alkatetzako era-
bakia gailentzen da araudiaren faltan. Horretaz gain, hiri-
gintza arloan udalak 443.915 euro inguru jasoko dituela 
jakitera eman zuen.

Gorka Lizarragaren epaiketa kostuen ordainketa gelditu egin du udal gobernuak

UDALA

EHBilduk ohar bitartez dio 
“Udalaren eta Bilduren aurka 

eta zehazki Gorka Lizarragaren 
aurka zuzendu duten gurutzada 
berri honetan PSE eta PPren 
jarrera ez dela egokia”.

Hauteskundeei begira ego-
tea egozten dio oposizioari 
“Guztiak ez du balio. Badakigu 
egungo sisteman alderdiek lau 
urtetik behin egiten diren hau-
teskundeetan jasotzen dituzten 
bozen bidez jasotzen dutela 
ordezkaritza. Ziur, hau izango 
da horrenbestetan alderdion 
artean elkar kritikatzearen arra-
zoi nagusia. Beraz, uler dezake-
gu Udal gobernu baten 
jokaeraren edo kudeaketaren 

inguruko kritikak egitea. Baina, 
kasu honetan PSE eta PPren 
jokaerak muga guztiak hautsi 
dituela eta azken aldian mani-
pulazio saiakera larri bat sufritu 
dugula uste dugu”.

Hauen esanetan, “senten-
tziaren jakitun dira, eta hala eta 
guztiz egun hartako gertaeren 
inguruko testigantza zehatzak 
jasotzen dituen sententziaren 
aurrean beraien bertsio propioa 
gailentzea nahi dute”.

“EHBilduk uste du ez dela 
posible epaiketa eraman duen 
epaileak gertatuak argitzen 
dituen sententzia idatzi duenean 
modu honetako mozio bat aur-
keztea. Momentuan sententzia-

ren irakurketa zintzoa egitea 
beharrezko da, nahiz eta PP eta 
PSEkoek diotenez errespetatu 
bai baina ados ez egon”.

“Alderdi Sozialistak, Alderdi 
Popularrak eta EAJk, modu 
nahikoa baldarrean prentsa 
bidez, Gorka Lizarraga zinego-
tzia gertaeren unean Alkate fun-
tzioetan zegoela zalantzan 
jartzen dute.  Auzitegiak eman-
dako sententziaren ondorioetan 
dio alkate lanak egiten zituela 
Gorkak eta ondorioz berak 
zuela udaltzainen ardura gerta-
tzen ari zen tentsio egoeraren 
aurrean. “Funtzioetan zegoen 
alkateak ez zion Udaltzain-
goaren eginbeharrei aurre egin 

eta ez zuen kontu administrati-
bo baten inguruko erabakirik 
hartu sinestarazi nahi duten 
moduan. Ordenantzen jakitun, 
Udaltzaingoaren jokaera zuzen-
du zuen ondorio larriagoak izan 
zitzakeen krispazio egoera sor-
tzen ari zelako. 

Epaileak erabilitako espre-
sioak ez zirela zuzenak esan du. 
Epaileak tentsio momentuaren 
eta krispazio egoeraren ondorio 
izan zirela irizten dio. Bestetik, 
“Hijo de puta” iraina ere azpi-
marratu dute lehenengo senten-
tzian agertzen zelako akats bat 
medio. Baina, ez dago ez udal-
tzaingoaren ezta Ertzaintzaren 
testigantzen transkripzioetan. 

 Gorka defendatu zuen 
abokatuaren ordainketari buruz, 
“egia da ez dugula ez batzorde 
informatiboetan ezta plenoan 
kontsulta egin onarpena zein 
izango zen jakiteko. Agian beste 
era batetara egin beharko 
genuen, baina egiari zor, ez 
genuen hori egiteko beharrik 
ikusi, Kontu-hartzaileak udalbat-
zarrean esan zuen moduan, 
bere lanak eragindako gastu ba-
tzuk baitziren eta legeak 
ordainketari hori aurreikusten 
baitu. Azken finean, gure uste-
tan zoritxarrez epaitegietan 
bukatu duen jokaera egoki bate-
kin eskandalu bat sortzeko 
saiakera bat izan da guzti hau”. 

Epaiketa gastuen ordainketa geratu egin du udal gobernuak

U
dalak Manuel Lekuona 
kultur-etxeko zinea digi-
talizatzeko proiektua 

jarri du martxan Boris Nogales 
zinegotziak astelehenean egin-
dako agerraldian azaldu beza-
la. 

“Erabaki honen atzetik, 
legealdi hasieran departa-
mentuak zinearen alde egin-
dako apustua dago. Gainera, 
emaitzak onak izaten ari dira: 
haur eta gazteen zine saioe-
tan asistentzia handia izaten 
ari da eta helduen saioetan, 
bai ostiralekoetan bai igande-
koetan, fideltasun handiko 
publikoa lortu da”. 

Sistema zaharkitua

Bestalde, gaur egungo zinea-
ren egoera kontuan izanda, 
zeluloidezko pelikulak lor-

tzea gero eta zailagoa gertatu 
da azken urteetan. 

“Ekoizleek formatu hone-
tan apenas egiten dute peliku-
la r i k .  Hor rega t i k ,  z ine 
tx ik ie tara  izen handiko 
pelikulak iristea oso zaila da 
eta kasu askotan, ezinezkoa. 
Hori dela eta, erabakia oso 
garrantzitsua zen, zine ema-
naldiei agur esan edo proiek-
torea digitalizatu”. 

Beraz, haur eta gazte 
nahiz helduen saioak man-
tendu ahal izateko, hilero 
batez beste 650 lagun izaten 
dira hauetan, onartu berria da 
proiektore digital berri bat 
eskuratzeko plegua eta honek 
aukera emango du filmak 3D 
formatuan ere emateko.

Horretarako, gaineratu 
zuten, pantaila berri bat 
jarriko dela auditorioaren 

eserlekuetatik gertuago, orain-
goa baino handiagoa izango 
da eta jaso egingo da modu 
horretan,  ohol tzan leku 
gehiago ahalbidetuz. 

Audioa ere aurreratu egin-
go da eta pantaila berriaren 
kokapenarekin ikusleek hobe-
kuntza nabarituko dute kultur 
etxeko arduradunen hitzetan. 
3D filmak ikusteko beha-
rrezkoak diren betaurrekoak 
ere eskuratuko ditu udalak, 
“hasiera batean 300 inguru”.

Aldaketa guzti honekin, 
kalitatezko zinema eskaintza 
egitea bermatuko dela aipatu 
zuten, izan ere, nobedadeak 
ekartzeko arazorik ez da 
izango.

Teknologia berri  hau,  
dena ondo bidean, urrian 
zine programazioa hasi baino 
lehen prest egongo da.

txintxarri 1186 2014-07-14 albistea 3

SANTA ANA EGUNA

Parodiarako aktoreak behar dira

Urtero Ttakunek antolatzen duen Santa Ana Parodiarako akto-
reak behar dira. Herritarrak ekimen dibertigarri honetan parte 
hartzeko deia luzatu nahi da antolakuntzatik urtero legez.

Junkal Perezen hitzetan ez da dohai berezirik behar “ondo 
pasatzeko gogoa besterik ez”. Parodia uztailaren 26an izango 
da 22:30ean Okendon eta aurretik hainbat entsegu egun 
finkatuko dira: uztailak 15etik 17ra 18:00etatik 20:00etara, 
uztailaren 21etik 24ra 18:00etatik 20:00etara.

Egunean bertan ere entsegu orokorra egingo da Manuel 
Lekuonan 16:00etatik 18:00etara eta ondoren afaria Parodia 
antzeztu baino lehen Lasartearra elkartearen eskutik.

Interesa duten herritarrek Ttakuneko bulegotik pasa dai-
tezke, telefonoz deitu 943 37 14 48 zenbakira edota kultura@

ttakun.com helbidera mezua bidali.

KULTURA

Irakurgai proposamenak

2014ko Freskagarriak eskuartean ditugu 
iada. Andoain, Astigarraga, Hernani, 
Usurbil, Zarautz eta Lasarte-Oriako 
liburutegiek osatu dute irakurgai zerren-
da elkarlanean “Freskagarriak udal 
liburutegiak” izenburupean. 

Bertan aurkituko dituzte herritarrek 
adin guztietarako zenbait liburu gomen-
dio euskaraz zein gazteleraz uda hone-
tan fresko-fresko gozatzeko. 

TXOKOAK

San Ferminak eta desfilea

San Fermin festaren 
zatitxo bat ekarri 
zuten astelehenen 
herrira udako txokoe-
tan parte hartzen ari 
diren haurrek.

Zuri-gorriz jantzita 
eta egunkaria eskue-
tan, tradizioari jarrai-
kiz, santuari hirutan abestu zioten entzierroa hasi baino lehen. 
Aurtengoan, Joxe Mari bidaiarik bota zuen txupina eta hiru 
zezenen irteerarekin batera, korrikaldi politak ikusi ziren. 

Ostiralean berriz, zaharragoek lanbide ezberdinak gai 
bezala hartuta, desfilea eta jaia egin zuten Okendon. 
Arrantzaleak, margolariak, kazetariak, suhiltzaile, medikuz 
jantzi ziren besteak beste dotore asko. 

Proiektore zaharra museorako pieza dela eta, gordetzeko asmoa azaldu zuten.

Zinea digitalizatuko da

Kultura departamentua-
ren eskaerari erantzunez, 
2014ko udal aurrekon-
tuan, zine proiekzioak 
digitalizatu ahal izateko 
110.000 euroko diru parti-
da gorde zen. Dagoeneko 
martxan da aldaketa eta 
urrirako sistema prest 
egotea espero da. Digitali-
zazioaren baitan, pantaila 
berr ia  eta handiagoa 
jarriko da eta 3D filmak 
ikusi ahal izateko, betau-
rreko bereziak ere erosiko 
dira.

3D filmak ikusi ahal izango dira urritik aurrera Manuel Lekuonan

KULTURA

Jaien balorazio "ezinhobea"

Gazteria, Festak eta Kirola 
departamentuarentzat, 

San Pedroen balorazioa 
“ezinhobea” da. “Urtean 
zehar egindako lanak bere 
f ru i tuak  eman d i tu  e ta 
hauek, zalantzarik gabe, 
sekula herriak izan dituen 
festa partehartzaileenak, 
herrikoienak eta koloretsue-
nak izan dira”. 

Aurtengo festak antolatzeko 
laurogehita hamar proposame-
netik gora jaso eta hauek oina-
rri hartuta osatu zen programa. 

Parte hartzeari dagokio-
nean, “azpimarragarriena 
elkarteen inplikazioa izan da. 
2014. urteko festetan inoiz 
baino elkarte gehiagok hartu 
dute parte: Ttakun, Sorgin 
Jaiak, Intza, Ostadar, Aterpea, 
Beltzak Rugby Taldea, Jalgu-
ne, Dinbi Banda, ASEBAL 
errumaniarren elkartea, Vir-
gen de Guadalupe elkartea, 

ATLO (Beteranoen Danborra-
da),… Hauei esker izan dira 
festak inoiz baino parte har-
tzaileagoak. Beraz, gure eske-
rrik beroenak eman nahi 
dizkiegu, eta hurrengo urtee-
tan berdin jarraitzera anima-
tu”. Kalean giroa “bereziki 
ederra izan da”.

“Herriko festak urtean eki-
taldi bereziak, beste garaietan 
ikusten ez direnak biltzeko 
momentua ere bada. Aurten-
go egitarauean hau jasotzeko 
ere esforzua egin dugu”. 

Ekitaldi aipagarrienak, 
“mugiarazi  duten jende 
kopuruagatik, Okendo pla-
zako ostiral eta larunbat gaue-
ko kontzertuak izan dira”. 
Okendok jaso duen ekitaldi 
jendetsuena izan omen zen 
larunbatekoa.

Udalaren ustetan urtetik 
urtera “parte hartzea goraka 
joan da, festek hobera egin 
dute, eta aurrerantzean ere 
horrela izaten jarraituko du, 
herritarrek lekukoa jada har-
tua baitute” .

Berri Txarraken kontzertuak jendetza bildu zuen Okendon.

Karmengo jaiak

Karmengo Jaiak ospatuko 
dituzte Orian asteazke-

nean. Aurten ekintza sorta 
zabala prestatu nahi izan  
dute bizilagunek herriko 
elkar teen laguntzarekin.  
10:00etan trikitixa doinuek  
Plazido Muxika plaza giro-
tuko dute. 10:30ean haur 
jolasak egingo dira Oria etor-
bideko plazan Ttakunen 
laguntzarekin.

12:00etan meza nagusia 
Karmengo kaperan. Honetan 
Pilar Catalina sopranoak 

abestu, eta Gerardok organoa 
joko du. Jarraian ohiko luntxa 
egingo da.

16:30ean Plaza Berri fron-
toian, alebin eta benjaminen 
pilota partidak izango dira. 
Ostean, barrene herrikoia In-
tzakoen esku. 17:00etatik 
aurrera kaperan, Sorgin Dan-
tzari buruzko ikus-entzu-
nezkoaren proiekzioa eta 
18:00etan Sorgin Dantza 
egingo da. 19:30ean  dan-
tzaldia egingo da Brunet-
Enean Ibai Berriakekin.

Azken urteetan meza eta hamaiketakoa izan dira ekintza bakarrak.

U
dalak Hipodromoare-
kin sinatu zuen astear-
t e a n  a k o r d i o a 

abuztuaren 10ean, “Lasarte-
Oria Tratu On Bat” saria ema-
t eko .  Aza ldu  zu tenez , 
laugarren saria da alkateak 
berak herriko ostalari eta 
merkatarien ordezkaritza 
batekin emango duena. 
Herriko merkataritza sustatze-
ko udaletik lantzen ari diren 
kanpainaren baitako ekintza 
izango dela adierazi zuten 
Hipodromoan bertan egin-
dako agerraldian.

Alkateak Pello Urtasun 
Hipodromoko kudeatzaileare-
kin sinatu zuen elkarlanerako 
akordioa. Honen bitartez, 
herriko merkataritza eta osta-
laritza sustatzeko Tratu On Bat 
kanpainak bere tokia izango 
du udako zaldi lasterketetan. 

Abuztuaren 10ean Lasarte-
Oria Tratu On Bat saria eman-
go du alkateak herriko ostalari 
eta merkatarien ordezkaritza 
batek lagunduta. Udalak har-
tuko du bere gain lasterketa 
honen sariaren gastua 3.509 
euro. Azaldu zutenez, egune-
ko laugarren saria izango da 

hau. Honekin Hipodromoa 
eta Lasarte-Oriaren harremana 
estutzeaz gain, herriko taber-
na eta denden eskaintza eta 
tratu ona azpimarratu nahi da. 

Kanpainaren irudia Hipo-
dromoan jarriko da eta egun 
horretan eskualdeko turismo 
eskaintza azaltzeko informa-
zio gune bat ere. 

Bestalde, herriko 13 ostala-
rik eta Aterpeak bat egin dute 
ekimenarekin eta lasterketa-
rako sarreren zozketekin 
babestu eta promozionatuko 
dute. Lasterketen programa-
zioa herriko denda eta taber-
na hauetan egongo direla 
aipatu zuten. 

Egun horretan 13 taberna 
horietara gerturatzen direnek 
bi kontsumizio baten prezioan 
eskuratzeko aukera izango 
dute Hipodromoko sarrera 
erakutsita. 

Hipodromoaren aldetik, 
Pello Urtasun pozik azaldu 
zen akordioarekin, izan ere, 
Donostia izan arren, jakitun 
dira lasterkari, langile eta bisi-
tari askok geldialdia egiten 
dutela herrian. Batzuk bertan 
bizi direla ere azpimarratu 
zuen eta funtsezkotzat jo zuen 
halako elkarlana.  

Esperientzia ona izatea 
espero dute “datozen urteetan 
errepikatzeko modukoa”. 

anta Ana egunaren ingu-
ruan ,  uz t a i l ak  26 , 
hainbat ekintza antolatu 

ohi dituzte herriko elkarteek.  
Hauek guztiak aurkeztu zituz-
ten elkarteetako kideek udal 
ordezkariekin San Ana karka-
ban.

Santa Ana pala txapelketa 
esaterako martxan da, emaku-
meena San Pedroko partide-
kin egin da eta gizonezkoetan 
9 bikotek parte hartzen dute. 
Txapelketaren final-erdiak 
ospatuko dira Loidi Barrengo 
frontoian, bai 21ean eta bai 
22an. 3. eta 4. postuak zein 
finaleko partiduak Santa Ana 
egunean jokatuko dira. 

Uztailaren 20an Sendoki 
elkarteak antolatzen duen 
artisau azoka izango da. 

Aurtengoa 30. edizioa 

izaki, bi gunetan banatuko 
dute azoka, Okendo plaza eta 
Antonio Mercero plaza. Lehe-
nengo gunea gastronomikoa 
izango da eta 25 artisau postu 
izango dira honetan. Bigarren 
gunea berriz, lau taldetan 
banatuko da batetik herriko 
13 artisau, 35 bolillera izango 
dira euren lanak erakusten 
beste tarte batean, 24 artisau 
postu izango dira gainontzeko 
produktuekin eta azkenik, 
artisau tailerrak egiteko auke-
ra izango dute herritarrek.

Azokaren baitan omendua 
izango da Hilario Arbelaitz 
sukaldari ezaguna eta berari 
emango zaio Cesar Bozalek 
bereziki egindako aiztoa.

Parodia

Santa Ana egunean Ttakunek 
antolatuko du meza ondoren-
go hamaiketakoa, Erketzeko 

kideek dantza egingo dute 
Karkaban eguerdian eta 
gauean berriz, ohiko parodia. 

Ttakunek antolatuta, “ez 
da dohai berezirik behar 
ondo pasatzeko gogoa beste-
rik ez” beraz herritarrak ani-
matu nahi izan zituzten 
bertan aktore lanak egitera. 

Pa rod i a  l a runba t ean 
22:30ean Okendon izango da 
eta aurretik hainbat entsegu 
egun finkatu dira, hain zuzen 
aste honetarako, uztailak 
15et ik  17ra 18:00etat ik 

20:00etara, uztailaren 21etik 
24ra 18:00etatik 20:00etara.

Egunean bertan ere entse-
gu  orokor ra  eg ingo da 
Manuel Lekuonan 16:00etatik 
18:00etara eta ondoren afaria 
Parodia antzeztu baino lehen 
Lasartearra elkartearen esku-
tik.

Parodian parte hartzeko 
interesa duten herritarrek 
Ttakuneko bulegotik pasa dai-
tezke, telefonoz deitu 943 37 
14 48 zenbakira edota kultu-
ra@ttakun.com helbidera 

mezua bidali. Aipatu zuten, 
Parodiak aurten Xirimiri elkar-
tea bere 25. urteurrenagatik 
omenduko duela.

Santa Ana Pintxoa

Egun honetarako Aterpeako 
kideak diren zazpi tabernetan 
bi eurotan salgai izango dute 
Santa Ana Pintxo berezia.

Elkarteetako kide eta udal 
ordezkariek herritarrak ani-
matu nahi izan zituzten ekin-
tza guzt i  hauetan parte 
hartzera.

Santa Ana egunerako hamaika ekintza
Igandean egun osoan Sendokiren artisau azoka egongo da Okendo eta Mercero plazetan

Udalak herriko bost elkarteekin batera agerraldia egin zuen 

ostegunean Santa Ana karkaban uztailaren 26ko jai egun 

honen inguruko ekintzak aurkezteko. Sendokik antolatzen 

duen azoka uztailaren 20an izango da eta aurten 30 urte 

betetzen ditu. Bestalde, Aterpeak egunarekin bat egin eta 

Santa Ana pintxoa izango dute egun horretan. Ttakunek 

antolatzen duen Parodian Xirimiri elkartea omenduko da. 

Santa Ana karkaban egin zuten aurkezpena Udal eta elkarteetako ordezkariek.

Hipodromoan sinatu zuten bi aldeek akordioa merkatari eta ostalarien ordezkariekin.

Lasarte-Oria Tratu On Bat saria 

abuztuaren 10ean

aharatik etorritako Abda-
la,  Marabib,  Teslem 
M o h a m e d ,  H i l i f a , 

Nazza, Saida eta Teslem. 
Oporrak bakean egitasmoari 
esker gure artean egingo dute 
Uda.

Astelehenean Udalak eta 
Udako Txokoetako lagunek 
ongi etorri berezia egin zieten 
saharar haurrei. Udaletxean 
eta Okendo plazan ekitaldi 
ederrak izan ziren.

Bisitariek herriko gazte-
txoen adeitasuna jaso zuten 
baina Teslem Kamal Donemi-
liagako kanpaldian dagoenez   
ezin izan zen jaialdi txiki 
honetan egon.

Magia, opariak eta dantza

Porrotxek magia emanaldia 
eskani zien gaztetxoei eta 
Saharar haurrentzako opari 
bat ere bazuen prestatua, pai-
lazoen kamiseta.

Jarraian, alkateak “Saha-
rako enbaxadoreei” ongi eto-
rria egin eta hainbat opari 
banatu zizkien. Txokoetako 
lagunek ere opari bana egin 
zieten. Udaletxetik atera eta 
Txokoetako haur eta gazte-
txoek Saharako haurrentzako 
ezustekoa zuten prestatua 
Okendon. Lehenik agurra 
dantzatu zieten helduenek eta 
ostean, txikienek Txulalai eta 
Pitx. Euriak jaialdia eten 
arren, guztien ongi etorri 
beroa jaso zuten.

Udalean egin zitzaien harrera berezia.

Ume sahararrei harrera 

beroa

F
in daude Buruntzazpiko 
lau mutilak, aurpegia 
zorroztuta eta azala 

belztuta. Errepidean pasatako 
kilometro eta orduek ez dute 
gezurrik esaten. Berriki lau 
eguneko bi itzuli lehiatu 
dituzte, Gipuzkoakoa eta 
Bizkaikoa. Ez daude ohituta 
itzuliak jokatzera, normalean 
egun bakarreko probak lehia-
tzen dituztelako, baina dato-
rren urtetik aurrera dena oso 
ezberdina izango da.

Gizarteko gainontzeko alor 
guztietan bezala, krisia aspal-
di iritsi zen ziklismora, eta 
talde gabezia dezentekoa da 
afizionatu mailan. Dena den, 
nonbait lekua topatzen saia-
tuko direla adierazi du Luis 
Sobejanok, iparra galdu gabe: 
“Jarraitzeko aukera badut, 
gustura jarraituko dut, baina 
argi daukat lehentasuna ikas-
ketek dutela. Beste urtebetez 
korritzea gustatuko litzaidake, 
afizionatu maila ezagutu eta 
barrutik bizitzeko”.

Laurek dute ikasten jarrai-
tzeko asmoa, Unibertsitatea, 
goi mailako gradua edo erdi-
mai lako ikaske tak  za in 
dauzkate eta txirrindularitza 
ikasketekin uztartzea da 
asmoa: “Ongi antolatuz gero  
denetik egin daiteke, ikasi, 
lagunekin egon, entrenatu, 
bizikletaz gozatu...”, adierazi 
dute laurek.

Erasorako grina

Aurten denboraldi ederra 
osatu dute Bazpiko mutilek 
jubenil mailan. Lasterketa 
gehienetan sailkatu dira lehen 
hamarren artean eta borroka 
eta erasorako joera izan 
dituzte ezaugarri nagusi. 

“Hor ibili gara, lasterketa 
askotan ongi moldatu gara, 
baina esan daiteke ez dugula 
erakutsi barruan geneukan 
guztia karrera batzuetan, hala 
ere, lana eginda dago eta 
harro gaude”, adierazi du Jon 
Ander Unanuek.

Lehiakortasuna

Izan ere, lehiakortasun han-
dia dago ziklismoan. Xuban 
Errazkinek hitz hauekin defi-
nitu du tropel barnean bizi-
tzen dutena: “Konpetitibitate 
handia izaten da, beti dago 
norbait direnak eta ez direnak 

egiten dituena irabazteko. 
Guk ere ukalondoak sartu 
behar badira sartzen ditugu, 
ez pentsa”. Bizikletatik jaitsita 
adiskide, baina behin pedalei 
eragiten hasita ez dago lagu-
nik tropelean. 

Entrenamendua

400 bat kilometro osatzen 
dituzte astean, asteburuko las-
terketa barne. Larunbatean 
lehiaketa izanez gero, igan-
dean hiru bat orduko rodaje 
lasai bat egiten dute. Astlehe-
netan normalean jai, astear-
tean beste hiru orduko saioa, 
baina serieak tartekatuta lau-
tadan eta aldapetan. Astea-
zkenean motoaren atzetik 
ibiltzen dira eta ostegun eta 
ostiralean berriro erritmoa 
jaitsi egiten dute asteburuko 
lasterketei begira. 

“Txispa ematen dizuten 
entrenamenduak serie egune-
takoak dira, baina ez da 
ahaztu behar deskantso 
eguna izugarri garrantzitsua 
dela, beste edozein entrana-
mendu egun bezain garran-
t z i t sua .  Egun  ho r r e t an 
bizikleta guztiz aparkatu 
beharra dago eta lagunekin 
erlaxatuta egoteko erabiltzen 
dugu gehienbat”, adierazi du 
Luis Sobejanok.

Ziklokrosa eta pista

Denboraldiaurrean berriz, 
lokatz artean edo Anoetako 
belodromoari jira eta buelta 
ibiltzen dira Bazpiko ziklistak.

Pistan espezialista da 
Arkaitz Murillo: “Pista ondo 
prestatu eta karreteran karrera 
batzuk soilik korritzen ditut. 
Egia da pistard garenontzat 
aukerak ez direla zabalegiak 
hemen. Gipuzkoan, Challen-
gea egiten da neguan eta pro-
bintziako Txapelketa ere bai, 
baina gerora jarraitu nahiko 
banu kanpora joan beharko 
nuke”.

Hilabete oso bat geldirik 
egon ostean, urrian hasten 
dute aurredenboraldia euren 
prestatzaileekin: denboraldia 
planifikatu, esfortzu probak 
egin... eta gehienek ziklokro-
saren aldeko hautua egiten 
dute.

“Ziklokrosak teknika eta 
indarra ematen dizkizu eta 
oso baliagarri zaigu errepide-
ko denboraldia prestatzeko”, 
esan du Xuban Errazkinek.

Dopin kontuak

Azken urteotan argitara atera 
diren dopin aferen erruz, 
fama txarra izabazia dauka 
ziklismoak jendartean.

“Txirrindularitza behar ez 
den moduan ikusten dute. 
Nonahi entzuten dituzu jen-
dearen esamesak: Zer hartuko 
ote du honek? Niri ez zait 
burutik pasa ere egiten dopa-
tzea. Oso nahastuta daude, 
irudi zikinegia du txirrindula-
ritzak”, adierazi du ezintasun 
keinuak eginez Luis Sobeja-
nok.

“Batzuen akatsengatik 
denok ordaintzen dugu. 
Dopina ez dago ziklismoan 
bakarrik, eta gainontzeko 
kirolarekin apenas entzuten 
da kritikarik. Gure kasuan, ez 
dakite ezer gutaz, eta kalean 
ikusi orduko juzgatzen zai-
tuzte ziklista izateagatik. 
Dopatua zara. Hori ez da 
batere bidezkoa”, esan du Jon 
Ander Unanuek etsipen puntu 
batekin.

Dietarik ez

Lau txirrindulariak saiatzen 
dira elikadura ohitura orekatu 
bat eramaten, baina dietarik 
ez dute egiten
 “Pisua garrantzitsua da 
bizikletan ibiltzeko, ez dago 
zalantzarik, batez ere aldapak 
pikotzen direnean... Baina 
ongi entrenatzen baduzu eta 
normal eta sano janez gero, 
pilatutakoa erretzen joango 
zara. Jakina goxkokiak, litxa-
rreriak eta jaki frijitu asko ez 
ditugu jaten. Batez ere karbo-
hidratoek osatzen dute gure 
dieta. Horiek dira garrantzi-
tsuenak, pasta, arroza eta 
halakoak”, adierazi dute 18 
urteko lau ziklistek.

BAZPI eskola

Pixkanaka pixkanaka, geroz 
eta ume gehiago dago Lasar-
te-Oria eta Usurbil artean 
banatzen den eskolan. Harro-
bia beraz ona da.

Krisi garai honetan, babes-
leak erakartzea izan ohi da 
lanik zailena talde xumeen-
tzat eta ez da erraza izaten 
jendeak dirua jartzea.

Diruz ordantzen ez dena 
dena den, ilusioa izaten da. 
Bazpik Usurbilen eta Lasarten 
karrera bana antolatzen du 
alebin eta infantil mailan eta 
jubeniletara arte gaztetxoei bi 
gurpilen gainean pedalei era-
giten aritzeko aukera ematen 
die.

“Zenbat eta haur gehiago 
izan hobeto, futbolaz gain 
a l t e rna t ibak  badaude la 
erakutsi behar diegu gazteei”, 
adierazi du Jon Ander Una-
nuek.

Ramon Unanue gogoan

Aurten denboraldi zaila izan 
da Buruntzazpi Eskolarentzat. 
Ha inbes te  ma i te  zu ten 
Ramon Unanue prestatzailea 
galdu baitzuten azaroan.

“Espero ez genuenean, 
joan egin zen Ramon entre-
natzailea, golpe gogorra izan 
zen guretzat, baina berak 
irakatsitakoa ez dugu sekula 
ahaztuko”, dio Luis Sobeja-
nok

Unauek eskolaren alde 
egindako lan guztiaren froga 
da Usurbilgo kiroldegiko  
gimnasioa. Arrabolak, pesak, 
pistako eta ziklokroseko 
bizkletak han gordetzen 
dituzte eta baita bestelako 
materiala ere. Ramon Unanue 
zenak erosi prestatu eta aton-
dutako txokoa da.

Bi gurpilen gaineko ametsa

Aurten jubenil mailan denera 
zortzi ziklista aritu dira. Erre-
portaje honetan protagonista 
diren laurez gain, lehenengo 
urteko Koldo Velasco, Joseba 
Aduriz, Imanol Martinez eta 
Boris Campoo ere Bazpiko 
partaide izan dira. Bakoitzak 
bere asmoak, bere ametsak 
ditu ziklismoari dagokonez. 

“Nire helburua datorren 
urtean amateur mailan debuta 
egitea eta denboraldi honetan 
geratzen diren karreraren 
batean maila eman eta ingu-
rukoek esan dezatela: begira 
mutil hau nola ibili den gaur”, 
adierazi du Sobejanok.

Xuban Errazkinek beste-
lako asmoak ditu: “Nire ame-
tsa profesional mailara iristea 
da. Datorren urtean afiziona-
tuetan ekipo on bat topatu 
nahi dut Gipuzkoan edo 
Gipuzkoatik kanpo eta ea zer 
moduz moldatzen naizen 
kategoria berrian. Txirrindula-
ri helduagoekin lehiatzeak 
asko motibatzen nau”. 

Jon Ander Unanuek badu 
jadanik taldea datorren den-
boraldian afizionatu mailan 
lehiatzeko eta Arkaitz Muri-
llok pistan ditu jarriak gorputz 
eta arima.

Tourra martxan den eguno-
tan, milioika zaleren aurrean 
argi-foku guztiak euren gai-
nean jarrita dituzte Christo-
p h e r  F r o o m e ,  A l b e r t o 
Contador eta Vincenzo Niba-
lik. Baina Buruntzazpiko txi-
rrindularien idoloa beste bat 
da, etxekoa, Haimar Zubeldia.

Lana, lana eta lana. Eta 
ondoren, lan gehiago. Ez 
dago beste sekreturik ziklista 
ona izateko. Bizitzaren eskola 
da azken finean kirol hau.

Buruntzazpi Txirrindularitza Eskolako lau ziklista dato-

rren urtean afizionatu mailan arituko dira. Luis Sobeja-

nok, Xuban Errazkinek, Jon Ander Unanuek eta Arkaitz 

Murillok azken urtea dute jubeniletan. Datorren urtean 

afizionatuen tropel zail eta azkarrean murgilduko dira, 

beldurrik gabe, baina errespetuz.

Afizionatuetara jauzia emateko prest

Jon Ander Unanue, Arkaitz Murillo, Xuban Errazkin eta Luis Sobejano Bazpiko txirrindulariak

Jon Ander Unanue, Arkaitz Murillo andoaindarra, Xuban Errazkin usurbildarra eta Luis Sobejano.

uruntzaldea IKT-ko gaz-
teek absolutu, junior eta 
infantil mailako Euskal 

Herriko txapelketetan izan dira 
asteburu honetan Gasteiz eta 
Santurtzin. Txapel, domina eta 
Espainiako txapelketarako 
hainbat marka gutxieneko lortu 
dituzte hauetan.

Absolutu eta junior mai-
lako gazteak Gasteizen izan 
ziren igerian. Lan ederra egin 
zuten guztiek denboral hobe-
tuz.

Iñigo Ibarburuk 100 metro 
tximeleta proban absolutu eta 
juniorretan garaile izan zen 
eta bere marka pertsonala 
hobetu zuen. 50 m. tximeleta, 
200 m. tximeleta eta 200 m. 
estilo probetan junior mailako 
txapela eta absolutu mailako 
zilarra lortu zituen. Gainera 
azken proba honetan Espai-
niako txapelketarako gutxie-
neko marka ere lortu zuen.

Mikel Esnal 50 m. libre 
proban maila goreneko biga-
rren izan zen eta Estatuko txa-
pelketako txartela eskura izan 
zuen proban zehar, azkenean 
ezin izan zuen lortu. 

Hala ere, 100 m. libre pro-
ban arantza kendu zuen bere 
marka hobetu eta Espainiako 
txapelketarako txartela lortuz.

Hau guztiaz gain, 50 m. txi-
meleta eta mutilen bi errelebue-
tan bere markak hobetu zituen.

Jone Vazquezek proba 
luzeetan parte hartu zuen. 
1.500 m. proban marka pert-
sonala eta junior mailako 
brontzea eskuratu zuen. 
Proba honetako 400 m. eta 
800. metroetako paseetan ere 
denbora hobetu zuen. Eta 
800. m libre proban bere 
marka hautsi zuen berriro ere.

Itsaso Tolosak junior mai-
lako 100 m. eta 200 m. bizkar 
probetan zilarrezko postua 
eskuratu zuen.

Errelebuetan ere ez ziren 
gaizki ibili taldeko mutilak eta 
estilo libreko proba guztietan 
eta 4x80 m. estilo proban tal-
deko markak hobetu zituzten.

Markak
Infantil mailako gazteek, berriz, 
bi urrezko domina, brontzezko 
bat eta markak berriak eraman 
zituzten etxera.

Azpimarratzekoa da Nahia 
Jie Villamedianak 100 m. 

bizkar eta 200 m. estilo pro-
betan lortutako garaipena. 

Leire Carcedok 50 m. 
bular probako bere marka 
azko hobetu zuen.

Eta nesken errelebuak ere 
bikain ibili ziren. 4x100 m. 
estilo probako neskek bron-
tzezko postua eskuratu eta 
taldeko marka hobetu zuten.

4x100 m. libre probako  
neskek ere taldeko marka  
berria ezarri zuten.

Gipuzkoako txapelketa
Bestalde, herriko jaietan mur-
gilduak ginela, Buruntzaldea 
IKT-ko gazteak Gipuzkoako 
Txapelketan lehian izan ziren 
Tolosan eta marka eta domina 
mordoa eskuratu zituzten.

Borja Apeztegia entrena-
tentrenatzailearen ustetan 

emaitzarik azpimarragarrie-
nak hauek izan ziren: 

Naiara Lizasok 50 m.  
libre eta 100 m. libre Espai-
niako gutxienekoak lortu 
zituen eta Junior eta Absolu-
tuen Espainiako Txapelketan 
izango da Bartzelonan Iñigo 
eta Itsasorekin batera. 

Marka gutxienekoekin 
jarraituz, Iñigo Ibarburuk 
Espainiako txapelketarako bi 
gutxieneko berri lortu zituen, 
200 m. tximeleta eta 100 m. 
bizkar probetan. 

Infantil mailako gazte-
txoek domina batzuk ere lortu 
zituzten.

Enara Arrutik hiru domina 
eskuratu zituen. 50 m. bular 
proban irabazle izan zen eta 
100 m. eta 200 m. bular pro-
ban brontzezko dominak.

Nahia Jie Villamedianak 
ere brontzea eskuratu zuen 
100 m. bizkar proban eta 
proba berean Nora Irazusta 
laugarren izan zen. Leire Car-
cedok zilarra eskuratu zuen 
50 m. bular proban.

Marka pertsonalei dago-
kionez, Mikel Esnalek igeri 
egindako proba guztietan, 50 
m., 100 m. eta 200 m. libre 
eta 100 m. bizkar probetan 
marka pertsonalak egin zitue-
la aipatu beharra dago. 

Janire Berasartek 100 m.  
libreko marka hobetu zuen, 
Nora Irazustak zazpi marka 
pertsonal lortu zituen, esan-
guratsuenak 100 m. bizkar eta 
200 m. bizkar probetakoak.

Garazi Alkortak 100 m. 
tximeleta eta 50 m. libreko 
markak hobetu zituen.

Beñat Alkortak ere bost 
marka per tsonal  hobetu 
zituen esanguratsuena 200 m. 
estiloetako izan zen.

Proba indibidualez gain, 
errelebuetan ere bikain aritu 
ziren igerilariak. 

Orain Iñigo Ibarburu, Itsa-
so Tolosa, Mikel Esnal eta 
Naiara Lizaso absolutu edo 
junior mailako Espainiako 
txapelketarako prestatzen ari 
dira. Iñigo Ibarburuk esate 
baterako, zazpi probatan 
parte hartu ahalko du. Markak 
hobetu eta lehen postuetan 
egotea izango da helburua.

Domina eta marka ugari lortu zituzten Buruntzalde IKT-ko igerilariek EH txapelketan

Buruntzaldea IKT taldeko absolutu, junior eta infantilek 

aurreko bi asteetan txapelketa garrantzitsuak izan dituzte, 

Gipuzkoako eta Euskal Herrikoa hain zuzen, eta ez dute 

hutsik egin.

6 kirolak

Villamediana eta Ibarburu Euskadiko txapeldun

Ostadar SKT-ko kadeteak 
Donosti Cup lehiaketan 

izan dira parte hartzen.
Uztailaren 7an hasi zuten 

txapelketa eta lehen fasean 
Danena, Estatu Batuetako 
Sockers Fc. Chicago eta Fran-
tziako Merignac taldeen 
aurka jokatu zuten. Danenari 
6-0 irabazi, eta beste bi parti-
dak galdu zituen herriko tal-
deak. Kontsolazio fasean 
berriz, lehenengo bi partidak 
irabazi zituen herriko taldeak 
eta azken neurketa berriz 
husna berdinduta, penaltietan 
galdu zuen (5-4) gerora fase-
ko txapeldun izan den Spor-
tingen aurka.

Borda Tailandian
Aritz Borda herritarrak Tailan-
diako Premier Ligako Muang-
thong United taldearekin 

sinatu du kontratua.
Muanthong taldea onene-

tarikoa da Tailandian. 2010 
eta 2012. urte artean Liga ira-
bazi zuen eta bigarren izan 
ziren 2013 urteko denboral-
dian.  Bere defentsa indartze-
ko hartu du taldeak Borda. 

Aritz Bordak 29 urte ditu 
eta hainbat taldeetako ikurra 

defendatu du. Azken bi den-
boraldietan Zipreko APOEL 
Nicosia taldean egon da 
jokoan.  Honetan 2013. 
urtean Liga txapelketa eskura-
tu zuen. Azken denboraldian 
10 partida besterik ez ditu 
jokatu eta ekainean kontratua 
etengo zuela jakinarazi zuen 
APOEL-ek . 

F U T B O L A . -

I G E R I K E TA . -

Absolutu eta junior mailan hainbat domina lortu zituzten,  BURUNTZALDEA IKT

Ostadar SKT Donosti Cupen lehian

Iaz ere Ostadarrek parte hartu zuen nazioarteko txapelketa honetan.

L A BU R R A K . -

Bazpiko txirrindulariak lan 
eta lan

Tourra hasi da, baina maila horretan 
lehiatzen ez diren gazteak ere errepide 
denboraldian aurrera doaz. Uztailaren 
5 eta 6an, Bazpi txirrindularitza eskolako gazteak Mendaro eta 
Lezon izan dira eta hamar lehenen artean ibili dira berriro ere.

Kadete mailan Lezoko Mendekoste proba izan zen igan-
dean. Euriari aurre eginez, Iñigo Altuna gaztea aurreko taldean 
sartu zen eta azken metroetan ezin izan zen garaipenagatik 
lehiatu. Bosgarren iritsi zen helmugara. Luken Carbayeda 
hogeita bigarren izan zen.

Uztailaren 5ean,  berriz, juniorrek VII. Javier Ezenarro Oroi-
tzarrean parte hartu zuten. Honetan Koldo Velasco 7. postuan 
amaitu zuen. Jon Ander Unanue ere izan zen proban. 

Veroniz atleta bere marka hobetzen

LOKEko Yeray Veroniz gaztea Castelló-n izan da Espainiako 
Junior txapelketan eta dominarik lortu ez badu ere, bere marka 
hobetu zuen.

100 metroko proban parte hartu zuen gazteak eta finalerdie-
tan kanporatua izan zen. Nahiz eta txapelketatik kanpo geratu,  
bere marka hobetu zuen 11sg eta 27 ehuneneko eginez. Txape-
lketa eta denboraldi handia osatu ditu LOKEko atletak.

GTXE

Lasarte-Oria
Antzerkia
OKENDO PLAZA

Ostirala 18, 22:00etan
Salitre Teatroko lagunek “Gozo, gozo, 
gozoa“ kale antzerkia eskainiko dute. 
Eusko Jaurlaritzako Kale Antzerkia 
bultzatuz ekimen barruko saioa da. 
Euskaraz.

Musika
ZULO ARETOA

Ostirala 18, 23:55ean
DJ Janofreestyle indiedancerocknight 
saioa eskainiko du.
Larunbata 19, 20:30ean
The Animal Within taldearen kontzertu 
akustikoa izango da. 
Larunbata 19, 23:55ean
Dj Bit-ek reggae saioa eskainiko du.

OKENDO PLAZA

Larunbata 19, 19:30ean
"Sabur" taldeak rock, rumba, folk eta 
latin doinuak eskainiko ditu. Kultur 
Kale Zikloaren barruko saioa.

Jaiak
ORIA AUZOA

Asteazkena 16, 
goizean
Oriatarrek Karmengo Amaren eguna 
ospatuko dute. Meza izango da eguer-
dian eta luntxa plazara hurbiltzen diren  
guztientzat.

Santa Ana eguna
OKENDO PLAZA

Igandea 20, egun osoa
Urtero legez, XXX. Santa Ana Artisau 
azoka ospatuko da. Sendoki Kultur 
Batzordeak antolatuta.

ERDIALDEAN

Larunbata 26, egun osoa
Santa Ana eguna ospatuko da. Eguer-
dian, meza eta karkabaren aurrean dant-
za egingo dute Erketz EDT-ko lagunek. 
Gauean, Okendo plazan, urteroko gerta-
kizunei errepaso umoretsua emango 
zaie Santa Ana eguneko parodian.

Erakusketa
JALGI KAFE-ANTZOKIAN

Uztailean zehar
Patxi Fernandez-en margo erakusketa 
izango da ikusgai.

Astigarraga
Zinea
FORU PLAZA

Larunbata 19, 22:30ean
"Goenkale" film laburra eta "Fenix 
11x23" filma ikusi ahalko dira. Doan.

Usurbil
Udako eskolak
GAZTETXEA

Astelehena 14, 17:00etan
L u k e n  A r k a r a z o k  " E k o n o m i a 
Rock&Rolling" hitzaldia eskainiko du.
Asteazkena 16, 17:00etan
Xuban Zubiria Italiako ultraeskuinaren 
gorakadari buruz mintzatuko da.

Erakusketa
SUTEGIKO ERAKUSKETA ARETOA

Uztailaren 16ra arte
"Hondakinek ez dutelako zertan zero 
zabor izan" erakusketa dago ikusgai.

non zer 7

Agenda

Osteguna 17, 22:00etan, Okendo plaza

Futbola ez da guztia

Kaleko zinea sailaren barruan, "Futbo-
lin" animaziozko filma ikusi ahalko da. 
Okendo Zinema taldea eta Udalaren 
eskutik. Argentinan egin den lehen 3D 
filma da hau. Jose Antonio Campane-
llak futbola, amodioa, laguntasuna eta 
beste hainbat balore aurkezten ditu 
etxeko gazte eta ez hian gazteei zuzen-
dutako lan honetan. Eguraldi txarra egi-
nez gero Elizatze plazako arkupean 
eskainiko da filma.

Herritarren txokoa

Biyak Bat elkartearen bidaia
Hilabetero legez, Biyak Bat erretira-
tuen elkarteko lagunek irteera antola-
tudute uztailaren 24an. Oraingoan 
Nafarroa iparraldera egingo dute eta 
Baztango bailara eta Bertizeko jaune-
rria bisitatuko dituzte. 

Goizeko 9:00etan aterako autobusa 
elkarteko egoitza aurretik. Goizean 
zehar Bertizeko jaunerria bisitatuko 
dute. Ostean Elizondo aldera joan eta 
bertan bazkalduko dute. Bazkalostean, 
dantza eta bingoa izango dira.

Izena ematea ireki da dagoeneko. 
Irteeran parte hartu nahi duten herri-
tarrek egoitzako bulegoan inskribatu 
behar dute goizeko 10:30etik 
12:30era. Biyak Bat elkarteko bazki-
deek 35 euro ordaindu behar dituzte 
eta bazkide ez direnek, berriz, 40 
euro.

Muntteri-AEK zozketa
Muntteri-AEk euskaltegiak jakin 
araztzen du, "asteburu pasa bi lagu-
nentzat aukerako lekuan" zozketaren 
sariduna 002 zenbakia izan dela. 

Udako ordutegia kiroldegian
Uztailaren 1etik abuztuaren amaiera 

arte, udako ordutegia egongo da kirol 
instalakuntzetan.

Honen arabera, astelehenetik osti-
ralera kiroldegia 07:00-13:00 eta 
17:00-22:00 bitartean irekia izango 
da. Larunbatetan, 09:00etatik 
13:00etara erabili ahalko dira insta-
lakuntzak eta igandeetan itxita egon-
go da.

Michelingo kirol gunea, berriz, 
astelehenetik ostiralera 10:00-12:30 
eta 17:00-21:00 ordu tarteetan erabi-
li ahalko da. Larunbatetan goizez 
izango da irekia, 09:00-13:00 eta 
igandetan itxita.

Bidaia abuztuan Italiara
Lasarte-Oriako talde batek eta abuz-
tuaren 2tik 12ra Italira bidai bat anto-
latzen ari da. Bidai honetan, Siena, 
Napoles, Vesubio, Pompeya, Capri eta 
Roma ezagutuko dituzte. 

Bidaia literadun autobus batean 
egingo dute eta gau gehienak ber-
tako hoteletan pasako dituzte.

Informazio gehiago nahiez gero, 
deitu 638 051 794 telefonora edo 
e-mail bat bidali lasartetaldea@
gmail.com helbidera.

Taldeak herritarra animatzen ditu, 

"primeran pasako dugu eta!!".

Uztaro Kooperatiba
Uztaro Kooperatiba Lasarte-Orian 
martxan da. Kooperatibaren xedea 
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen 
duen baratza, Beizaman kokatua 
dago. Astelehenero, Danok Kide 
elkarteko lokalean banatzen dira 
barazki eta frutak, garaian garaikoak 
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek. 
Informazio gehiago eskuratzeko uzta-

rolasarteoria@hotmail.com helbi-
dean.

Zuen oharrak jarri, kexak adierazi edo eskutitzak argitaratzeko:
Geltoki kalea, 4  943 366858 txintxarri@txintxarri.info

Nati Kerejeta gogoratzen. Badakit zau-
dela oso ongi. Ez daukat dudarik.

Zuk pasako zenuen miña Joxe 
Mari ekartzeko mundura. Baina zer 
jaiotza pozgarria izan zen hura. Joxe 
Marik daukan poderioa tristurak alait-
zeko. Ez dago beste bat hobeto egiten 
duenik.

Ume honek daukan "artea".
Eskerrik asko Nati horrelako ume 

puxka eduki izanagatik.
Agirretxe senideei agur beroa nere 

aldetik.

Milagros Zubizarreta

Eskutitza

Eskerrak

U
ztailean zehar kultur 
eskaintza kalera atera 
da. Horrela izanda, 

ostegunean Okendon Astoki-
llo antzerkiaz gozatzeko 
aukera izan zuten herritarrek. 
Rigoletto astoa eta bere jabe 
xelebrearekin ederki pasa 
zuten haur zein helduek.

 Larunbatean berriz, The 
Boogalords & Mary Jo taldeak 
kontzertua eman zuen Txi-
mistarretako belardian Uda-
rako Kultur Kale Zikloari 
hasiera emanez. 

Eguraldia lagun, Donos-
tialdeako baxu, gitarra eta 
bateria hirukotearen blues, 
funk, soul eta jazz doinuez 
gozatu ahal izan zuten parke-
ra gerturatu ziren dozenaka 
lagunek .

Zinema kalean

Aste honetan ere izango da 
aukera eguraldiak laguntzen 
badu behintzat, kultura ekital-
di ezberdinez gozatzeko. 
Ostegunean Futbolin hau-
rrentzako  animazio filma 
i k u s i  a h a l  i z a n g o  d a 
22:00etatik aurrera Okendo 
plazan.

Aurreko saioan gertatu 
bezala, eguraldi txarra egite-
kotan, Elizatze plazako ater-
p e a n  e g i n g o  l i t z a t e k e 
proiekzioa.

B e s t a l d e ,  o s t i r a l e a n 
22:00etan ere Salitre Teatroko 
lagunek Gozo, gozo, gozoa 
kale antzerkia eskainiko dute 
hasiera batean Okendo pla-
zan.

Musika zaleek ere aukera 
izango dute larunbatean 
Okendo plazan bertan Sabur 

taldearen kontzertua entzute-
ko. Rock, rumba, folk eta 
latin doinuak eskainiko ditu 
taldeak. Kultur Kale Zikloaren 
b a r r u k o  s a i o a  d a  e t a 
19:30ean hasiko da emanal-
dia.

Hortaz, kalera ateratzeko 
aitzakiarik ez da izango dato-
zen egunetan. Udara ailegatu 
da herrira eta honekin batera 
baita kultur proposamenak 
ere.

Udarako kale egitaraua martxan da
Musika, zinema eta antzerki emanaldiak egin dira eta egingo dira opor egun hauetan 

Lasarte-Oriako kaleak girotu eta bizitu asmoz, Udalak 

hainbat kultur ekimen jarri ditu abian Udararako. Asteburu 

honetan esaterako Astokillo antzerkia eta The Boogalords & 

Mary Jo musika taldea izan dituzte herritarrek gozagarri. 

Datorren astean berriz, Futbolin filma Okendon, Salitre tea-

troaren kale-antzerkia eta Sabur taldearen kontzertua daude 

iragarrita.

Tximistarreta parkera dozenaka lagun bildu ziren Kultur Kale Zikloko programaren barneko lehen kontzertu honetara.

Astokillo antzerkia ikustera jende asko hurbildu zen Okendora ostegunean.


